
Nunatsinni kommunit kattuffiannik nutaamik pilersitsisinnaanissamut periarfissat 

pillugu apeqquteqaat aallaavigalugu siunnersuut 

(Inatsisartuni ilaasortaq, Knud Kleemann, Atassut) 

 

 

Akissuteqaat  

(Meeqqanut, Inuusuttunut, Ilaqutariinnut, Nunamut Namminermut, Ilinniartitaanermut, 

Kultureqarnermut, Timersornermut Ilageeqarnermullu Naalakkersuisoq) 

Siullermeerneqarnera

 

Inatsisartuni ilaasortamut, Knud Kleemannimut kommunit suleqatigiinnerat pillugu 

oqallinnissamut pilersitaqarneranut qujanaq. 

 

Pisortat suliassaannik iluarsiiviginnittarnerup ilaanik kommunit annertuumik 

isumaginnittuupput, sumiiffigisamilu demokratiip isumagineqarfianut qitiupput. Kommunit 

suleqatigiinnerannut ataatsimoorussatut, aaqqissuussiffiusutut toqqammavimmik 

peqanngikkaangat sananeqaatsit najoqqutassialigaannginnerusut paarlakaannerusullu 

aqqutigalugit oqaloqatiginninnerit ataqatigiissaarinerillu nalinginnaasumik pisarput. Tamatuma 

suleqatiginninneq inummut pisoqarfimmullu tunngasuutinnerulersinnaavaa, aammalu 

ataqatigiinnerup, ingerlataqartuarnerup, paatsuugassaanngitsutullu attaveqarfiit 

sumiiffigisassaannut qularnaariniarnermut naleqqiullugu kommuninut aamma 

Naalakkersuisunut annertunerusunik piumasaqaatissiisinnaapput. 

 

Taamaalinerani kommunit namminersortuunertik pillugu tunngavigisamik attassiniarneranut 

tamanna aalajangiisuuvoq. Kommunit tassaapput oqartussaqarfiit namminersortut, demokratii 

malillugu qinigaasoqarfiit, taamaattumillu kommuninut ataatsimoorussatut nuna tamakkerlugu 

peqatigiiffiusinnaasoq kommunit namminneq akisussaaffigalugulu toqqagassaraat. Taamatut 

aaqqissuussiffimmik Naalakkersuisut pilersitsinaanatillu aqutaqarsinnaanngillat – 

taamaaliortariaqanngillallu. 

 

Kommuninik suleqatigiinnermik ingerlalluartumik, tamanillu paasinniffigisinnaasamik, 

paatsuugassaanngitsutut akisussaaffigisat inissisimaffiillu immikkoortiternerinik 

tunngaveqartumik Naalakkersuisut soqutigisaqartuupput. 

 

Kommunit inissisimaffii, suliassaat sananeqaataallu pillugit ukiuni makkunani oqallinnerit 

pingaarutillit ingerlanneqarput. Ilaatigut Naalakkersuisuneersunik kommunineersunillu 

aallartitaqarluni, aaqqissuussaanermut ataatsimiititaliaq pilersinneqarpoq, taassumalu 

kommunit aaqqissuussaanerat kommunillu suliassanik isumaginninnerat pillugit apeqqutit 

suliarissallugit. Tamakkuninnga siamasinnerusutut ittutut isumaliuutinik kommunit 

akunnerminni suleqatigiinnerat aaqqissuussaanerallu pillugit apeqqutit ataqatigiissillugit 

iluaqutilittut isigineqartariaqartut Naalakkersuisut naliliissutigaat, taamaalillutik iluarsiissutit 

sunniuteqarluartumik suliassanik isumaginninnermik, sumiiffigisamilu nukittuumik 

demokrateeqarnermik tapersersuissammata. 

 

Kommunit namminersortuunerannut, aqutarineqanngitsutullu ingerlatsinerannut 

toqqammavigisat iluini kommunit namminneq nutaatut ataatsimoorussatut 

aaqqissuussiffimmut periarfissanik oqallinnissamik kissaateqassappata Naalakkersuisut 

apeqqut ammasuullutik, aammalu oqaloqatiginninnissamut piareersimallutik naapinniarpaat. 

Kommunit ataatsimoorussatut soqutigisaminnik qanoq aaqqissuussinissaannik toqqagaqarnerat 

tassaavoq apeqqut pingaarutilik, demokraatiskimik tunngavigisanik, akisussaaffigisallu 

agguataarnerannik ataqqinnilluni paasineqartariaqartoq. Taamatut oqaaseqaateqarlutik 

sammisaq pingaarutilik taanna pillugu oqallilluarnissaq Naalakkersuisut qilanaaraat. 


